
Jugendfestsprüche 2025 
 
Bögen 
 
Turnerweg 
Raiffeisenbank • Asilo Italiano 

De Bahnhof voll, de Bagger pennt, 
Öb öpper au mol s Ändi kennt? 
Warte, warte ischs Verfahre – 
Bis denn isch de Zug abgfahre. 
 

«Länzburg first», rüeft d SVP. 
Das passt nid, mues me gseh. 
Wer Platz will ha und guet studiert, 
Stoppt keis Projekt, wo funktioniert. 
 

Bahnhofstrasse 
Rudolf-Steiner-Schule 

Nid nur im Mülimatt,  
Au bi de Bildig brönnts. 
 

Länzburg first, 
Kanti second? 
Hopp, avanti! 
Mer bruche d Kanti! 
 

Kebab-Haus 

Kebab/Kemam heisst Weisechind –  
Türkisch lehre goht so gschwind. 
Früefranzösisch isch hingäge 
Très difficile – das mues mer säge. 
 

Über de Pumptrack wird gflitzt,  
Bis au de letscht so richtig schwitzt. 
 

Aavorstadt 
Albani • Südseite 

Gratis chas Volch vo Staufe 
Nümm überen Aabach laufe. 
Es isch z Länzburg starch im Soll, 
Drum zahlts jetz Bruggezoll. 
 

Im AZOM hange jetz 
Miegs himmlischi Wälte. 
I blib no, säit de Fritz, 
Für meh sölls nid gälte. 
 

Migros • Nordseite 

D Migros tuet sich neu erfinde, 
Vill Vertrouts tuet so verschwinde. 
Bruchsch es neus Elektrotool, 
Chaufschs im Internet ganz ful. 
 

Wägem Klimawandel 
Verzichte mer uf Handel 
Und mache – das wär stark – 
Usem Müli-Märt en Pocket-Park. 

Burghaldenstrasse 
Restaurant Burghalde • Ziegelrain 

Nikin goht uf Aarau, 
Seit lislig «Ade», 
D Aarauer jubled, 
De Absched tuet weh. 
 

E Wärbespot fürs Gfängnis, 
De Diräktor i Bedrängnis: 
No meh Insasse 
Cha d Chischte nid fasse. 
 

Ochsen • Parkplatz Seifi 

Für Hüser zum Wone 
Gopfridschtutz - 
Bruchts Visione - 
Nid Heimetschutz! 
 

Eine kracht is Mürli, 
Die ander i d Allee. 
Jetz bruchts no es Fürli, 
Und ums Schöpfli wärs gscheh. 
 

Römerweg 
Schützenmatte • Adam Touring 

Mis Gwicht isch nid ideal; 
Doch das isch mer schiissegal. 
Statt uf de Schützi z rocke 
Tuen i am Handy zocke. 
 

Scho wider z spot, 
Es platzt mer d Noht. 
De Frack chani vergässe, 
Z vil Magebrot gfrässe. 
 

Kirchgasse 
Stadtbibliothek 

Inserat für d CEO-Stell 
Bi de Länzbiger SWL: 
Gwünn mache muess er nid welle, 
Nur s Personal zfride stelle. 
 

D Tradition sig umegloffe 
Und heb d Läbesfreud atroffe, 
Tuet Website vo de Stadt betone. 
Mer prüefes i de Begägnigszone… 
 

Willener • Vicolo 

Schläckzüg nach de Pijama, 
Nach de Hero Ricola… 
Do stelle mer Gedanke a: 
Wär chunnt ächt nachem Mosima? 
 

So vill Rochade 
I de Verwaltig: 
S schüttlet de Lade 
Ganz gewaltig. 

Rathausgasse 
Willener • Asia Take Away 

S Spruch-Comitee 
Chamer nid gseh… 
Mer reime 
im Gheime. 
 

De einti wotts, die anderi au. 
Wer wirds? Mached ech schlau. 
Warted uf de Rauch ganz wiiss – 
Andy, Babs oder en Sürpris? 
 

Hirschen • Beldona 

SVP, wenn ehr wänd regiere, 
De müend ehr jetzt agiere 
Und en Kandidat ufstelle – 
Und nid nor vo disne welle. 
 

De Egli wott Einheits-Tschugger, 
Statt Länzbiger und Brugger. 
Doch Regio heisst  de Code – 
Kei Änderig oni Not. 
 

Leuengasse 
Seite Kronenplatz 

D Räbbure händ jubiliert, 
D Räblüs walte ungeniert, 
De Pinot isch am Fule, 
Will sich d Pilz druff suhle. 
 

Büchse-Gmües isch bald passé, 
Chrüterzältli sölls jetzt ge. 
Eusi Hero hämmer gha – 
Z Länzburg rüefts bald: "Ricolaaa!" 
 

Stapferhaus 
Gegenüber Bahnhof 

Hauptsach gsund – mer drinke druf – 
Mache eis, zwöi Fläschli uf. 
Näbewürkig? Lache, Glück 
Und de morn es Katerstück! 

Brunnen 
 
Amtshausbrunnen 

Dani, bald chasch rueig flaniere, 
Zwo Fraue tüend eus jetz regiere. 
 
Altersheimbrunnen 

Di Alte, die händ Wind im Hoor – 
Dank de Rikscha – oni Gfohr! 
 
Begegnungsbrunnen 

Mer chas chum erwarte, 
Bis d Summerferie starte! 
Drum wird s Städtli dekoriert 
Und s Jugetfescht zelebriert. 
 
Brünggelbrunnen 

D Idee sind eus nid usggange, 
Doch es jungs Team isch am Plange 
Und wird übernäh….. 
Ihr wärdets gseh! 
Miteme bunte Schlussbouquet 
Säge mir Adee, Adee! 
 
Chlausbrunnen 

Fürs Jungtambourefescht 
Isch s Jugetfescht 
E super Tescht. 
 
Cholerabrunnen 

Willkomme liebi Gescht, 
Zu eusem schöne Fescht. 
Ässe, trinke, Büchse schüsse, 
Das sind Täg zum Gnüsse. 
 

Kronenplatzbrunnen 

Facebook, Linkedin, Instagram,  
Das isch z Länzburg neu Programm. 
Folg eus doch im Netz, 
Eusi Kanäl sind parat ab jetz. 
 
Güggelbrunnen 

De Güggel uf dem Brunne 
Chräit lut i d Morgesunne: 
«De Trump isch für me de Bescht» – 
«Güggel First», git eus de Räscht. 
 
Moritzbrunnen 

S Jugetfescht macht alli froh. – 
Wäre d Lüt doch immer so. 
 
(Thema: Jugendfestumzug an der  
Rathausgasse) 
 
Muschelbrunnen 

Nid Wiehnecht und nid ESC, 
Sondern «Jugetfescht Juhee!» 
 
(Thema: Jugendfest ist schöner als  
Weihnachten) 
 
Ochsenbrunnen 

Das Hier und Jetzt 
Ist der einzige Ort, 
An dem das Leben 
Wirklich stattfindet. 
 
Römerwegbrunnen 

Vo wäge Drache im Verlies – 
Im Schloss hett er sis Paradies! 
 
(Thema: Drache im Paradies) 

Schwanenbrunnen 

Hesch Insekte gseh? 
Gärn no chli meh! 
Natur am Brunne 
Freut d Imbi und d Sunne! 
 
Sodbrunnen Ziegelacker 

Hey, Gen Z und Konsorte! – 
Nur Chueche oder grad Torte? 
 

Spittelbrunnen 

Pizza chasch grad vergässe: 
Hütt wärde Wurschtwegge ggässe. 
 
(Thema: Jugendfest-Zmittag/-Znacht) 
 
Steinbrüchliwegbrunnen 

Nur do am Brunne vor em Törli 
Isch s Läbe liecht und nid so gförli. 
 
Widmebrunnen 

Jugetfescht in wiiss und blau, 
Hütt isch Länzburg eifach wow! 
 

 


